Comhairle Cathrach Bhéal Feirste

Téarmaí agus Coinníollacha Fostaíochta

Oifigeach Tacaíochta Aistriúcháin (Grád 5)
Post ar conradh téarma seasta ann go dtí an 31 Nollaig 2026, faoi réir athbhreithnithe.

Roinn Gnóthaí Seachtracha, Cumarsáide agus Margaíochta 
_______________________________________________________________________________

Ceapachán
Déanfaidh an painéal roghnúcháin aon cheapachán don phost seo ach beidh sé faoi réir dhaingniú stiúrthóir na roinne ábhartha.

D’fhéadfadh go mbeadh liosta cúltaca d’iarratasóirí curtha le chéile don phost seo a mhairfeadh ar feadh uasmhéid 12 mhí. Má thagann folúntas i bpost comhchosúil sa tréimhse seo, féadfar é a thairiscint dóibh siúd atá ar an liosta cúltaca, in ord fiúntais, gan agallaimh eile.  I gcás post de chineál ginearálta, d’fhéadfadh poist i roinn eile a bheith san áireamh.  Féadfaidh na poist seo a bheith lánaimseartha, páirtaimseartha nó comhroinnte ar bhonn sealadach nó téarma seasta.

Má thairgtear post sealadach duit agus má ghlacann tú leis, e.g. post páirtaimseartha sealadach ar feadh 6 mhí, agus má thagann post páirtaimseartha sealadach eile as an fheachtas earcaíochta céanna, e.g. ar feadh bliana, is cuma cé acu atá tú go fóill ag obair i do phost páirtaimseartha sealadach nó nach bhfuil, ní thairgfear aon phoist pháirtaimseartha sealadacha eile duit. I gcúinsí eisceachtúla amháin, nuair a dhéanfar deiseanna a thairgeadh do na hiarratasóirí ábhartha uile atá ar an liosta cúltaca le haghaidh folúntas sealadach, lánaimseartha nó páirtaimseartha, folúntais shealadacha ar chuir siad rogha in iúl ina leithe ina bhfoirm iarratais, agus má tá amchlár an liosta cúltaca go fóill bailí agus má tá folúntais shealadacha le líonadh go fóill sula rachaidh an liosta cúltaca in éag, coimeádann an chomhairle an ceart dul ar ais chuig an liosta cúltaca agus rogha a dhéanamh de réir ord docht fiúntais. Is é seo an t-aon uair is féidir post páirtaimseartha sealadach eile a thairiscint do dhuine atá ceaptha i bpost sealadach, e.g. post páirtaimseartha sealadach. 

Má thagann folúntas i bpost comhchosúil sa tréimhse ama atá leagtha síos don liosta cúltaca, déanfar é a thairgeadh d’iarrthóirí ar an liosta cúltaca é ar an bhealach seo a leanas:
1. Seolfar ríomhphost chuig na hiarrthóirí nó déanfar teagmháil leo ar an teileafón agus ní mór dóibh freagra a thabhairt taobh istigh de thrí lá oibre chun glacadh leis an phost nó chun diúltú dó.
2. Mura bhfreagraíonn iarrthóirí sa tréimhse ama thuas, tairgfear an post, in ord fiúntais, don chéad duine eile ar an liosta cúltaca. Coinneofar ainmneacha na n-iarrthóirí nár fhreagair sa tréimhse ama thuas ar an liosta cúltaca, áfach, le go mbreithneofar iad le haghaidh poist fholmha amach anseo. 

Má athraíonn do sheoladh ríomhphoist nó d’uimhir theileafóin teagmhála i ndiaidh duit d’fhoirm iarratais ar líne a chur isteach, is ortsa atá an fhreagracht logáil isteach ar Thairseach an Iarrthóra agus an fhaisnéis seo a nuashonrú le do shonraí teagmhála nua.

[bookmark: OLE_LINK1]Tá post lánaimseartha amháin ar conradh téarma seasta ann faoi láthair go dtí an 31 Nollaig 2026, faoi réir athbhreithnithe. Coinneoidh fostaí buan reatha de chuid Chomhairle Cathrach Bhéal Feirste, má éiríonn leis/léi, an ceart filleadh ar a bpost bunúsach nuair a bheidh an conradh téarma seasta críochnaithe.  Má éiríonn leis an fhostaí atá ann cheana féin ar chonradh sealadach nó ar chonradh téarma seasta, ceapfar é/í ar bhonn conradh sealadach nó conradh téarma seasta breise gan aon cheart uathoibríoch aige/aici filleadh ar a bpost ar chonradh sealadach nó téarma seasta.  Ar an dóigh chéanna, má éiríonn leis/léi ceapachán a dhéanamh ar bhonn conartha téarma shocraithe, ceapfar sanaí gníomhaireachta atá ann cheana féin ach gan aon cheart uathoibríoch acu filleadh ar a sannadh gníomhaireachta bunaidh. Ba chóir d’fhostaithe ar chonarthaí sealadacha agus ar chonarthaí téarma seasta agus do shannaithe gníomhaireachta machnamh a dhéanamh air seo sula ndéanann siad iarratas ar an phost seo nó sula nglacann siad leis.
[bookmark: OLE_LINK1_Copy_1]
Cur síos poist: féach ar an tuairisc poist le haghaidh sonraí faoi dhualgais an phoist.
Sonraíocht an Fhostaí: féach ar shonraíocht an fhostaí atá i gceangal le haghaidh sonraí faoi aon cháilíochtaí, ballraíocht i gcomhlachtaí gairmiúla, taithí, srl. atá riachtanach don phost. 

Luach saothair
Cinnfidh an chomhairle an tuarastal i gcomhréir leis an tuarastal a chinnfidh an Chomhairle Náisiúnta Chomhpháirteach um Sheirbhísí Rialtais Áitiúil, atá faoi láthair i nGrád 5, SCP 21 go 24, £33,143 - £35,412 in aghaidh na bliana (i ngnáthchúinsí, is é an tuarastal tosaigh an pointe íosta), a íocfar go míosúil trí íocaíocht dhíreach ón Chóras Imréitigh Uathoibrithe Baincéirí (BACS) chuig cuntas bainc nó cumainn foirgníochta de do rogha féin.

Suíomh
Beidh tú lonnaithe ar dtús i Halla na Cathrach, Béal Feirste ach beidh ort oibriú in áiteanna eile agus/nó cuairt a thabhairt orthu.

Seiceálacha réamhfhostaíochta
Sula dtosaíonn an duine atá molta le ceapachán i mbun dualgais, ní mór dó/di:
1. Comhaontú a dhéanamh ina leagtar amach na príomhthéarmaí agus coinníollacha fostaíochta.
(a) Fianaise a chur ar fáil ar an cheart chun oibriú agus cónaí sa Ríocht Aontaithe trí sheiceáil aitheantais dhigitigh trí Sheirbhís Fíoraithe Digiteach (DVS) na comhairle. Chun an modh seo a úsáid, beidh pas bithmhéadrach nó cárta pas reatha de chuid na Ríochta Aontaithe nó na hÉireann de dhíth ort. Ní mór do dhaoine nach bhfuil in ann cruthúnas a sholáthar ar a gceart chun oibriú agus cónaí sa Ríocht Aontaithe tríd an mhodh seo, an chomhairle a chur ar an eolas agus cuirfear liosta d’aon doiciméadacht oifigiúil mhalartach ar fáil dóibh. Ní ghlactar le haon uimhreacha árachais náisiúnta sealadacha. 
(b) Sonraí a thabhairt faoin chuntas bainc nó cumainn foirgníochta ina gcuirfear do thuarastal nó do phá.
(c) Pas a fháil sa mheasúnú leighis ó sholáthraí Seirbhíse Sláinte Ceirde na comhairle.
(d) An fhoirm nochta caidrimh teaghlaigh a chomhlánú.
(g)	Foirm nochta ciontuithe coiriúla a chomhlánú, faoin Ordú um Athshlánú Ciontóirí (TÉ) 1978. Caithfidh gach iarratasóir a mholtar le haghaidh ceapacháin chuig post i gComhairle Cathrach Bhéal Feirste sonraí a sholáthar maidir le haon chiontú coiriúil nach meastar mar chiontú ‘caite’.  Ní chuirfear aon chiontú a nochtar san áireamh ach amháin sa chás ina meastar go bhfuil an ciontú ábhartha don phost agus go bhfeicfear é i gcomhthéacs an phoist, chineál an chiona agus an fhreagracht as cúram a thabhairt do chliaint/chustaiméirí agus d’fhostaithe reatha.

Ní mór don iarrthóir atá molta le haghaidh ceapacháin formhór na seiceálacha réamhfhostaíochta thuas, nó iad uile más féidir, a chur isteach ar líne trí Thairseach Ionduchtaithe na comhairle taobh istigh de 10 lá oibre nó breithneofar an moladh le haghaidh ceapacháin a tharraingt siar agus ní dhéanfar aon tairiscint fhoirmiúil ceapacháin.

Beartais na Comhairle
Beidh ort cloí le gach polasaí, nós imeachta, treoirlíne, cleachtas oibre comhaontaithe de chuid na comhairle, agus aon chomhaontuithe comhchoiteanna ábhartha atá corpraithe sa chonradh fostaíochta, faoi láthair agus amach anseo. 

Tabhair faoi deara, le do thoil, má chuirtear cúiseamh i do choinne as gníomh mí-iompair choiriúil, bíodh sé ar dualgas nó ná bíodh, go mbeidh ort do bhainisteoir líne a chur ar an eolas a luaithe is féidir.  Ní leor cúiseamh i gcion coiriúil ann féin le haghaidh dífhostú agus i ngach cás, is é cineál an chiona agus an éifeacht a bheidh aige ar an chaidreamh fostaíochta a chinnfidh an gníomh a ghlacfar i gcomhréir le nósanna imeachta AD na comhairle.  



Na Coinníollacha
Beidh feidhm ag na coinníollacha ginearálta seirbhíse mar a fhorordaíonn an Chomhairle Chomhpháirteach Náisiúnta um Sheirbhísí Rialtais Áitiúil agus an chomhairle dá hoifigigh ó am go ham maidir leis an cheapachán. Ionchorpraítear leis seo sa chonradh fostaíochta an Comhaontú Cur Chun Feidhme Stádas Aonair dar dáta 2007, a dhéantar a athchaibidliú ó am go ham. 

Eiseofar cóip de Nós Imeachta Araíonachta agus de Nós Imeachta Gearáin na comhairle do gach fostaí nua ag Cúrsa Ionduchtaithe na comhairle.

Tabhair faoi deara más iarratasóir thú a raibh seirbhís údaráis áitiúil agat roimhe seo i Sasana, in Albain, sa Bhreatain Bheag etc., moltar duit do chás ar leith a shoiléiriú maidir le leanúnachas na seirbhíse seo, sula nglacann tú le tairiscint ceapacháin ó Chomhairle Cathrach Bhéal Feirste.

Seirbhís agus uaireanta dualgais
Is iad na huaireanta dualgais 37 sa tseachtain, ag obair cúig lá sa tseachtain, Luan go hAoine. Bíonn uaireanta oibre solúbtha i bhfeidhm idir 7.30am agus 6.30pm, le hamanna lárnacha socraithe a chaithfidh tú a bheith ag obair. Mar sin féin, beidh ort tosú agus críochnú ag amanna sonracha a oireann do riachtanais oibríochtúla na seirbhíse, agus beidh ort, nuair a chuirtear in iúl duit, oibriú taobh amuigh de na huaireanta seo ar chúiseanna oibríochtúla lena n-áirítear ar laethanta saoire reachtúla, laethanta saoire bainc agus/nó laethanta saoire poiblí. 

De réir Chomhaontú Náisiúnta um Phá agus Coinníollacha Seirbhíse na Comhairle Comhpháirteach Náisiúnta um Sheirbhísí Rialtais Áitiúil, beidh athruithe ar an tseachtain oibre nó ar na patrúin oibre atá bunaithe réasúnta agus faoi réir fógra leordhóthanach.  

Saoire Bhliantúil 
Ríomhtar saoire bhliantúil agus teidlíocht do laethanta saoire reachtúla breise, bainc nó poiblí in uaireanta/bomaití.  

Má cheaptar thú ar na huaireanta caighdeánacha lánaimseartha de 37 uair sa tseachtain, beidh tú i dteideal 177.6 uair an chloig (24 lá) de shaoire bhliantúil, móide 88.8 uair an chloig (12 lá) de laethanta saoire bainc nó laethanta saoire eile. 
 
Méadófar teidlíocht saoire bhliantúil faoi 37 uair an chloig (5 lá) i gcás oifigeach a bhfuil 5 bliana seirbhíse leanúnaí ar a laghad acu agus faoi 22.2 uair an chloig (3 lá) breise i gcás oifigeach a bhfuil 10 mbliana seirbhíse leanúnaí ar a laghad acu.

Léiríonn na figiúirí idir lúibíní líon na laethanta bunaithe ar lá caighdeánach de 7.4 uair an chloig.

Mura n-oibríonn tú na huaireanta caighdeánacha lánaimseartha, déanfar teidlíocht do shaoire bhliantúil agus do laethanta saoire breise reachtúla, bainc nó poiblí a ríomh ar bhonn pro rata i leith do chuid uaireanta conarthacha, bunaithe ar na huaireanta caighdeánacha lánaimseartha de 37 uair sa tseachtain agus lá caighdeánach de 7.4 uair an chloig (i.e. 7 uair 24 bomaite).

Tá fostaithe i dteideal saoire le gnáthphá lae gnáth do gach ceann de na laethanta saoire reachtúla, ginearálta agus poiblí de réir mar a tharlaíonn siad.  I gcás ina mbeidh iarmhéid theidlíocht laethanta saoire poiblí/bainc agus reachtúla an fhostaí ídithe, déanfar saoire bhreise a tógadh le haghaidh laethanta saoire poiblí/bainc agus reachtúla a asbhaint ó theidlíocht saoire bhliantúil an fhostaí.

Íocfar luach saothair le gach fostaí a bhfuil orthu oibriú ar laethanta saoire reachtúla breise, laethanta saoire bainc nó laethanta saoire poiblí de réir Chuid 3, mír 2 den Chomhaontú Náisiúnta maidir le Pá agus Coinníollacha Seirbhíse de chuid na Comhairle Comhpháirteach Náisiúnta um Sheirbhísí Rialtais Áitiúil.

Tosaíonn an bhliain saoire ar an 1 Aibreán. Má thosaíonn fostaí leathbhealach tríd an bhliain saoire bhliantúil, gheobhaidh an fostaí teidlíocht ar shaoire bhliantúil ar bhonn pro rata, arna ríomh ar líon na laethanta atá fágtha sa bhliain saoire reatha ón chéad lá fostaíochta.

Saoire bhreoiteachta
Tá an scéim seo beartaithe chun cur leis an Phá Breoiteachta Reachtúil agus leis an Sochar Míchumais chun gnáthphá a choinneáil le linn tréimhsí sainithe neamhláithreachta mar gheall ar bhreoiteacht, galar, timpiste nó ionsaí.  Tá neamhláithreacht i leith gnáthbhreoiteachta ar leithligh go hiomlán ó neamhláithreacht de bharr galair thionsclaíche, timpiste nó ionsaí a eascraíonn as fostaíocht le húdarás áitiúil nó le linn fostaíochta.  Ní dhéanfar tréimhsí asláithreachta i leith duine amháin a fhritháireamh i gcoinne an duine eile chun teidlíochtaí faoin scéim a ríomh.  Tá fostaithe i dteideal pá breoiteachta a fháil sna tréimhsí seo a leanas:
	Le linn na chéad bliana seirbhíse
	pá iomlán mí amháin agus (i ndiaidh ceithre mhí seirbhíse a chríochnú) leathphá dhá mhí

	
	

	Le linn an dara bliain seirbhíse
	dhá mhí lánphá, agus dhá mhí leathphá

	
	

	Le linn an tríú bliain seirbhíse
	ceithre mhí lánphá, agus ceithre mhí leathphá

	
	

	Le linn an cheathrú agus an cúigiú bliain seirbhíse
	cúig mhí lánphá, agus cúig mhí leathphá

	
	

	I ndiaidh cúig bliana seirbhíse
	sé mhí lánphá, agus sé mhí leathphá



Aoisliúntas
Beidh tú i do bhall de Scéim Pinsean Rialtais Áitiúil (Tuaisceart Éireann) LGPS (TÉ) go huathoibríoch i gcomhréir le rialacháin na scéime.  Féadfaidh tú diúltú dul isteach sa scéim. Mar sin féin, tá sé de dhualgas ar an chomhairle cloí le forálacha clárúcháin uathoibríoch agus cláróidh sí go huathoibríoch thú ag amanna áirithe. Is féidir le ceapaithe (lena n-áirítear le haghaidh post ócáideach), nach gcomhlíonann na critéir le haghaidh clárúcháin uathoibríoch láithreach, rogha a dhéanamh páirt a ghlacadh sa scéim trí theagmháil a dhéanamh le Párolla i scríbhinn (ríomhphost chuig payroll@belfastcity.gov.uk). Tá an LGPS (TÉ) á riar ag Coiste Aoisliúntais Oifigeach Rialtais Áitiúil Thuaisceart Éireann (NILGOSC) (www.nilgosc.org.uk). 

Canbhasáil
Má dhéanann tú canbhasáil ar aon bhealach, bíodh sí ó bhéal nó i scríbhinn, go díreach nó go hindíreach, dícháileofar thú ón cheapachán. Is féidir le hiarrthóirí, áfach, teagmháil a dhéanamh leis an roinn ábhartha le haghaidh tuilleadh eolais faoin phost.  Níor cheart don duine ón roinn ábhartha a sholáthraíonn tuilleadh eolais a bheith ina bhall den phainéal roghnúcháin.

Fógra
De ghnáth, is é an tréimhse fógra íosta a bheidh le tabhairt agat an ghnáththréimhse ó íocaíocht amháin tuarastail nó pá go dtí an chéad cheann eile.

Féadfaidh Comhairle Cathrach Bhéal Feirste deireadh a chur le d’fhostaíocht leis an chomhairle tríd an tréimhse fógra seo a leanas a thabhairt:

	Seirbhís leanúnach
	Tréimhse Fógra

	Mí amháin nó níos mó ach níos lú ná dhá bhliain
	Seachtain amháin ar a laghad

	
	

	Dhá bhliain nó níos mó ach níos lú ná dhá bhliain déag
	Seachtain amháin ar a laghad in aghaidh gach bliain seirbhíse leanúnaí

	
	

	12 bliain nó níos mó
	Gan níos lú ná 12 seachtain



Is gnách fógra seachtaine a thabhairt chun deireadh a chur leis an chonradh téarma seasta seo i ndiaidh an tsocraithe.  Más infheidhme, fanann do thréimhsí fógra reachtúla a bhaineann le do phost substainteach leis an chomhairle gan athrú.

Tréimhse phromhaidh
D’fhéadfadh sé go mbeadh ort tréimhse phromhaidh sé mhí a chomhlánú, más ceanglas ón roinn ábhartha é seo, agus le linn an ama seo tabharfaidh an chomhairle fógra seachtaine roimh ré chun deireadh a chur le fostaíocht.

Costais agallaimh
Ní dhéanfar aisíoc ar chostais agallaimh.
 
Iarratais a fháil
Ní mór iarratais chomhlánaithe a chur isteach ar líne roimh 12 meán oíche Dé Luain, 1 Meitheamh 2026.

Tabhair faoi deara gurb í freagracht an iarrthóra a chinntiú go gcuirtear a bhfoirm iarratais isteach ar líne faoin dáta agus am deiridh seo.  Ní ghlacfar le haon fhoirmeacha iarratais déanacha.  Ní bhreithneofar aon fhoirmeacha iarratais ná faisnéis tacaíochta i leith foirm iarratais atá curtha isteach cheana féin i ndiaidh an dáta agus an ama seo. Ní féidir cruachóipeanna d’fhoirmeacha iarratais  don phost seo a eisiúint ná a fháil tríd an phost ná trí sheachadadh de láimh.

Gearrliostáil agus dáta agallaimh
Táthar ag súil go ndéanfar gearrliostú don phost seo Dé Máirt, 9 Meitheamh 2026.  

Beidh ar gach iarratasóir ar an ghearrliosta pas a fháil i dtástálacha scileanna teanga mar chuid den phróiseas roghnúcháin; déanfaidh na tástálacha seo measúnú ar líofacht sa Gaeilge scríofa agus labhartha.  Reáchtálfar na tástálacha teanga seo go pearsanta Dé Máirt, 16 Meitheamh 2026. Tabhair faoi deara go n-úsáidfear marcanna na n-iarrthóirí ó thástálacha chun gearrliosta breise a chur ar iarrthóirí le cuireadh a thabhairt dóibh freastal ar agallamh deiridh.

Táthar ag súil go reáchtálfar agallaimh trí MS Teams Dé Máirt 23 agus Dé Céadaoin 24 Meitheamh 2026. Ba chóir d’iarratasóirí atá ar ghearrliosta le freastal ar an agallamh a chinntiú go bhfuil siad ar fáil le freastal ar aon cheann de na laethanta seo.  

Tabhair faoi deara nach féidir dáta na dtástálacha teanga a athrú agus cé go ndéanfaidh an chomhairle iarracht cloí leis an amchlár seo, ní bheidh sé indéanta, in aon chás ar bith, socruithe malartacha a dhéanamh d’iarrthóirí aonair.

Déanfaidh an chomhairle gach iarracht réasúnta chun freastal ar iarratasóirí nach bhfuil ar fáil ar na dátaí agallaimh sonraithe ach níl aon oibleagáid orthu déanamh amhlaidh.

